
चार धाम सड़क परियोजना
1529. श्री मोहम्मद अली खानः
क्या सड़क परिवहन और राजमार्ग मंत्री यह बताने की कृपा करेंगे किः
(क) क्या सरकार सभी मौसम में चार धाम की यात्रा की सुविधा प्रदान करने के लिए सड़क परियोजना पर काम कर रही है, यदि हां, तो तत्संबंधी ब्यौरा क्या है; और
(ख) इस परियोजना की वर्तमान स्थिति क्या है और इसे कब तक पूरा किया जाएगा?

उत्‍तर
सड़क परिवहन और राजमार्ग मंत्रालय में राज्‍य मंत्री
(श्री मनसुख एल. मांडविया)
(1) और (ख): जी हां, उत्‍तराखंड राज्‍य में गंगोत्री, यमनोत्री, बद्रीनाथ, केदारनाथ और मानसरोवर यात्रा मार्ग को राजमार्ग के हिस्‍से से जोड़ने वाले 889 किमी लम्‍बाई के राष्‍ट्रीय राजमार्ग में कुल 11,700 करोड़ रुपये की प्रस्‍तावित लागत पर सुधार और चौड़ीकरण का कार्य शुरू किया गया है। इसे शुरूआत में मार्च 2020 तक पूरा करने का लक्ष्‍य रखा गया था। चारधाम कार्यक्रम के तहत कुल 53 अलग-अलग और स्‍वतंत्र परियोजनाओं में से 633 किमी की कुल लंबाई की 37 परियोजनाएं सौंपी जा चुकी है। इनमें से 508 किमी की लंबाई में 28 परियोजनाएं कार्यान्‍वयन चरण में हैं। 8 परियोजनाएं सौंपी जा चुकी है और एक निविदा चरण में हैं। शेष 16 परियोजनाओं में से 5 परियोजनाएं पुराना रारा 108 के धारासू बेंड-गंगोत्री खंड पर पड़ती हैं, भागीरथी पारिस्थितिकी संवेदी क्षेत्र की मुख्‍य योजना को अंतिम रूप देने के लिए कोई कार्य नहीं किया गया है। विभिन्‍न अदालतों में वन और पर्यावरण मंजूरी संबंधी याचिकाओं के कारण इस कार्यक्रम में देरी हुई है और इसे को पूरा करने की सही तारीख उनके अंतिम निर्णयों पर निर्भर करती है।    

